
Shri Chandrashekhara Bharati Pancharatna Stotram

ಶ್ರೀಚಂದ್ರಶೇಖರಭಾರತಿ ಪಂಚರತ್ನಸ್ತೋತ್ರಂ

ಶ್ರೀಮಚ್ಛಂಕರದೇಶಿಕೇಂದ್ರಕಲಿತೇ ವ್ಯಾಖ್ಯಾನಸಿಂಹಾಸನೇ
ಶ್ರೀಮದ್ವಾರ್ತಿಕಕಾರಮುಖ್ಯಮುನಿಭಿಃ ಸರ್ವಜ್ಞಕಲ್ಪೈಃ ಪುರಾ .

ಅಧ್ಯೂಢೇ ವಿಮಲೇಽಭಿಷಿಕ್ತಮಧುನಾ ಸತ್ಯಾತ್ಮನಿಷ್ಠಾಪರಂ
ವಂದೇ ದೇಶಿಕಸಾರ್ವಭೌಮಮನಿಶಂ ಶ್ರೀಚಂದ್ರಚೂಡಾಹ್ವಯಂ .. 1..

ನಾನಾದೇಶಸಮಾಗತಾನ್ ಪದನತಾಂಶ್ಛಾತ್ರಾನ್ ವಿಭಿನ್ನಾಶಯಾನ್
ಆಧಿವ್ಯಾಧಿವಿಚಿತ್ರತಾಪವಿವಶಾನ್ ಸ್ವಾಸ್ಥ್ಯಂ ನಿನೀಷುರ್ಮುನಿಃ .
ತತ್ತತ್ಕಾಂಕ್ಷಿತಪೂರಣಾಯ ವರದಾಂ ಸಂಪ್ರಾರ್ಥಯನ್ನಂಬಿಕಾಂ
ಯೋ ಲೋಕತ್ರಯದೇಶಿಕೋ ವಿಜಯತೇ ಸೇವೇ ತದಂಘ್ರಿದ್ವಯಂ .. 2..

ಮಿಥ್ಯಾಜ್ಞಾನವಿಜೃಂಭಿತಂ ಭವಸುಖಂ ಸಂತ್ಯಜ್ಯ ನಿತ್ಯಂ ಸುಖಂ
ಪ್ರಾಪ್ತುಂ ಸ್ವೀಯಪದಾಂಬುಜಂ ಶ್ರಿತವತೋ ಭಕ್ತಸ್ಯ ಪುಣ್ಯಾತ್ಮನಃ .
ಬ್ರಹ್ಮಾತ್ಮೈಕ್ಯವಿಬೋಧಕಶ್ರುತಿವಚಃಪೀಯೂಷಸಂದಾಯಿನಂ
ವಂದೇ ಬ್ರಹ್ಮವಿದುತ್ತಮಂ ಪ್ರತಿದಿನಂ ಶ್ರೀಶೃಂಗಶೈಲಾಧಿಪಂ .. 3..

ಶಾಂತಾಜಾನಿಪದಾಬ್ಜರೇಣುಕಣಿಕಾಸಂಪರ್ಕಸಂಪಾವಿತೇ
ಶ್ರೀಶೃಂಗಾಚಲಸಾನುಮಧ್ಯವಿಲಸತ್ತುಂಗಾಪಗಾತೀರಗೇ .

ನಾನಾಪಾದಪಶೋಭಿತೇಽತಿಮಧುರಂ ಕೂಜದ್ವಿಹಂಗಾವೃತೇ
ದೇಶೇ ಚಿತ್ತವಿಶೋಧಕೇ ಗುರುವರಂ ಸೇವೇ ಕದಾ ವಾ ಪುನಃ .. 4..
ಸಂಸಾರಾಂಬುಧಿಲಂಘನೇ ಕೃತಧಿಯೋಯತ್ಪಾದಪಂಕೇರುಹಂ
ಭಕ್ತಕ್ಷೇಮಧುರಂಧರಂ ಭಯಹರಂ ನೌಕಾಯಮಾನಂ ವಿದುಃ .
ತಸ್ಯೈತಸ್ಯ ನೃಪಾಲಸೇವಿತಪದಸ್ಯಾಚಾರ್ಯಚೂಡಾಮಣೇಃ
ಸಮ್ಮಾನ್ಯೌ ಚರಣಾವನನ್ಯಶರಣಃ ಶೀರ್ಷೇ ನಿದಧ್ಯಾಂ ಕದಾ .. 5..

ಇತಿ ಬ್ರಹ್ಮಶ್ರೀ ಕೃಷ್ಣಸ್ವಾಮ್ಯಾರ್ಯೇಣ ವಿರಚಿತಂ ಪಂಚರತ್ನಸ್ತೋತ್ರಂ ಸಂಪೂರ್ಣಂ .

(ಏಂ.ಏ.ಬಿ.ಏಲ್.ಅಡ್ವ್ಹೋಕೇಟ್.ಇತ್ಯಾದಿಬಿರುದಾಲಂಕೃತೇನ
ವೀರರಾಘವಪುರವಾಸ್ತವ್ಯೇನ ಬ್ರಹ್ಮಶ್ರೀ ಕೃಷ್ಣಸ್ವಾಮ್ಯಾರ್ಯೇಣ ವಿರಚಿತಂ )

(Author Sri R. Krishnaswami Aiyar, M. A., B. L.,

Advocate, Viraraghavapuram, Tinnevelly.)

A string of five stanzas devoted to the glorification of

ಶ್ರೀಚಂದ್ರಶೇಖರಭಾರತಿ ಪಂಚರತ್ನಸ್ತೋತ್ರಂ

Sri Chandrasekhara Bharati, the presiding Pontiff at Sringeri.

